
MALTA

ONOR. IMHALLEF
MICALLEF JOSEPH R.

Seduta ta' I-14 ta' Novembru, 2002

Citazzjoni Numru. 1365/2001/1

ASSET INVESTMENTS LIMITED
VS

Robert CIANTAR u Stephen Ciantar

[I-Qorti:

Rat |-Att tac-Citazzjoni mressaq fl-20 ta’ Lulju, 2001, li bih
il-kumpannija attri¢i ippremettiet:

llli fit-tmienja u ghoxrin (28) t'Awissu elfejn (2000), il-
partijiet iffirmaw konvenju fejn il-konvenuti obbligaw
runhom illi jbieghu, jassenjaw u jittrasferixxu lis-socjeta’
attri¢i, filwaqt illi s-socjeta' attri¢i obbligat ruhha illi tixtri,
taccetta u takkwista minghand il-konvenuti z-zewg
garages f'basement level, a¢¢essibbli minn drive-in privata
fi Triq il-Kitarristi, Birzebbugia, kif jirrizultaw ahjar mill-
pjanti annessi ma' l-istess konvenju, fejn huma kuluriti
ahdar u jmissu flimkien minn naha mal-entratura, u mill-

irjien tal-gnub ma' proprjeta’ ta' P. Zahra Limited jew irjieh
ohra verjuri, liberi u franki minn kull hlas ta' ¢ens u in
rigward appoggi la jhallsu u anqas jithallsu, u liema
garages ghandhom id-dritt ta' entratura minn §io drive-in u
passagg li ma jistghux jigu ingombrati, liema dritt ta'
access huwa in perpetwu u aljenabbli, tanht il-
kondizzjonijiet u stipulazzzjonijiet hemm imsemmija u bil-
prezz ta' erbatax-il elf lira maltin (Lm214,000), li minnu diga
thallset is-somma ta' tnax-il elf lira maltin (Lm212,000)
(konvenju anness u mmarkat bhala Dok. A1);

lIli permezz ta' skrittura ohra datata tnax (12) ta' Jannar
elfejn u wiehed (2001) il-partijiet estendew [-effetti tal-
imsemmi konvenju sat-tletin (30) ta' Gunju elfejn u wiehed
(2001) u dan taht I-istess pattijiet u kundizzjonijiet
kontenuti fl-iskrittura tat-tmienja u ghoxrin (28) t'Awissu
elfejn (2000);

[l I-konvenuti gew interpellati, anke permezz ta' ittra
ufficcjali tas-sitta u ghoxrin (26) ta' Gunju elfejn u wiehed
(2001), sabiex jaddivijenu ghall-att finali tat-trasferiment
tant il-kondizzjonijiet u stipulazzjonijiet kontenuti fl-
imsemmi konvenju, izda baqghu inadempjenti;

Ghalhekk is-soc¢jeta’ attri¢i talbet lil din |- Onorabbli Qorti
ghaliex m'ghandhiex ghar-ragunijiet premessi, u prevja
kull dikjarazzjoni ohra necessarja:

1. Tiddikjara illi I-konvenuti huma obbligati illi
jbieghu, jassenjaw u jittrasferixxu lis-so¢jeta’ attrici z-zewg
garages f'basement level, a¢¢essibbli minn drive-in privata
fi Triq il- Kitarristi, Birzebbugia, kif aktar 'l fuq jinsabu ahjar
deskritti, taht il-kondizzjonijiet u  stipulazzjonijiet
imsemmija fil-konvenju tat-28 t'Awissu, 2000 u bil-prezz
ta' Lm14,000;

2. Tikkundanna lill-konvenuti jidhru fuq il-kuntratt
ta' bejgh relattiv u tinnomina u tiddelega Nutar biex
jippubbika I-kuntratt ta' bejgh relattiv fil-jum, hin u post li
jigu ffissati minn din il-Qorti u wkoll tinnomina kuraturi

deputat biex jirraprezentaw l|-eventwali kontumaci fuq I-
istess att;

Bl-ispejjez, inkluzi dawk ta' l-ittra ufficcjali tas-26 ta' Gunju
2001, kontra I-konvenuti, jew min minnhom, li huma ngunti
ghas-subizzjoni.  Bir-riserva ghal kull azzjoni fil-ligi,
inkluza dik ghad-danni;

Rat id-Dikjarazzjoni mahlufa u n-Nota tax-Xiehda tal-
kumpannija attri¢i, flimkien maz-zewg (2) dokumenti
mehmuzin maghha;

Rat id-Degriet taghha tal-21 ta’ Novembru, 2001%, li bih tat
lill-imharrkin zmien biex jikkontestaw il-kawza, u dan wara
li kienu ressqu rikors fid-19 ta’ Novembru, 2001?, li bih
talbu li jithallew jikkontestaw il-kawza;

Rat illi minkejja I-imsemmi Degriet taghha [-imharrkin
baqghu ma ressqu |-ebda Nota tal-E¢¢ezzjonijiet fiz-zmien
moghti lilhom, u langas qatt dehru jew b’xi mod iehor
ikkontestaw il-kawza kull meta din issejhet, u b’hekk
baqghu kontumaci;

Rat il-verbal tas-smigh tat-8 ta’ Jannar, 2002, li fih |-avukat
tal-imharrkin fisser lill-Qorti r-raguni ghaliex ma Kkinitx
tressqget in-Nota tal-E¢cezzjonijiet;

Rat il-verbal tas-smigh tas-6 ta’ Marzu, 2002, fejn il-Qorti
giet mgharrfa li |-partijiet bagghu ma waslux fi gbil, u
ntalbet tkompli bis-smigh tal-kawza;

Semghet ix-xhieda talp-kumpannija attrici;

Semghet it-trattazzjoni tal-avukat tal-kumpanija attrici;

Rat id-Degriet taghha tat-18 ta’ Gunju, 2002, li bih halliet

il-kawza ghal-lum ghas-sentenza, u tat lill-imharrkin il-
fakulta’ li, saz-zmien imsemmi fid-Degriet, iressqu Nota ta’

! pPal. 13 tal-pro’ess
% pal. 11 tal-pro’ess

Sottomissjonijiet dwar il-kaz, kif jitlob I-artikolu 158(12) tal-
Kapitolu 12 tal-Ligijiet ta’ Malta;

Rat illi l-imharrkin nagsu li jressqu n-Nota taghhom u
langas talbu lill-Qorti li tiegaf milli tghaddi ghas-sentenza,;

Ikkunsidrat:

llli din hija azzjoni mahsuba biex iggieghel lill-imharrkin
izommu r-rabta taghhom li jbieghu zewg (2) garaxxijiet lill-
kumpannija attri¢i kif maqgbul f'att ta’ konvenju (weghda ta’
bejgh) li kien sar bejniethom. Ill-ftehim kien sar fit-28
t'Awissu, 2000°%, u t-trasferiment kien ghamla ta’ tpacija
ghal xi kreditu dovut mill-imharrkin® (sidien tal-garaxxijiet)
u kellu jsehh taht il-patti u I-kundizzjonijiet hemm
imsemmija. Fit-12 ta’ Jannar, 2001, l-effetti tal-weghda
tal-bejgh gew imtawlin sal-ahhar ta’ Gunju, 2001;

[l mill-provi mressqga jidher li kien |-imharrek Robert
Ciantar innifsu li ippropona li I-kreditu li kellu ma’
kumpannija Mixer Concrete Works Limited jinqata’ bit-
trasferiment® taz-zewg beni immobbli. Billi l-ammont i
kellu jhallas lil Mixer Concrete Works Limited (li hija parti
mill-grupp ta’ kumpanniji li tinkludi fiha lill-kumpannija
attri¢i), kien angas minn kemm jiswew il-garaxxijiet li offra,
sar qgbil li bicca mill-bilan¢ tal-prezz miftiehem kellu
jissarraf fi credit notes favur zewg persuni ohrajn, biex
dawn jiehdu materjal minghand Mixer. L-ahhar parti mill-
bilan¢ tal-prezz - is-somma ta’ elfejn lira Maltija (Lm
2,000) - kellha tithallas lill-imharrek Robert Ciantar fuq |-
att ta’ bejgh. Meta gie biex isir il-konvenju, I-imharrek
Robert Ciantar ressaq ukoll lil huh Stephen bhala wiehed
mill-bejjiegha ghax qal li dan kellu sehem ukoll fl-
iImsemmija garaxxijiet;

® Dok “A1” fpal. 5 tal-pro’ess
* Ara xhieda bl-Affidavit ta’ Sebastian Dalli 8.5.2002, f'pa[[. 22-3 tal-pro’ess
® Ara xhieda bl-affidavit ta’ Stolano Sciberras 8.5.2002, f'pal[. 24-6 tal-pro’ess

[lli, dak li senhh wara, johrog mill-atti, u I-imharrkin minghajr
ma jidher li kellhom raduni tajba, naqgsu li jersqu ghall-
kuntratt ta’ bejgh, ukoll wara li z-zmien tal-konvenju kien
ittawwal bi ftit xhur ohra. Ma tressqet |-ebda prova jew
imgar kontestazzjoni li tmieri dak li gie ippruvat. Il-Qorti
fliet sewwa |-provi li ghandha quddiemha, u safejn dawn
jaghtuha dawl, ma tista’ ssib xejn xi tmaqdar f'dak li
sehhilha turi I-kumpannija attrici. Dan jghodd kemm ghal
dak li ghandu x’jagsam mal-aspett formali tal-konvenju u
kif ukoll mil-lat sostantiv tieghu li ma jindika I-ebda nuggas
jew ghelt. Minbarra dan, jidher li I-kumpannija attrici
segwiet Kkif imiss il-pro¢edura mehtiega gabel ma waslet
ghall-azzjoni taghha;

[lli, minbarra dan, il-bi¢¢a |-kbira mill-prezz diga’ “thallas”
lill-imharrek Robert Ciantar u ma hux xieraq li dan jibga’
jistaghna a skapitu tal-kumpannija attri¢i, li min-naha
taghha, kienet diga’ wriet ir-rieda li titlef bic¢a mill-kreditu li
kellha kontrih dment li jsir il-bejgh;

llli I-fehma wahdanija li jifdlilha [-Qorti hi li dak li geghda
titlob il-kumpannija attrici huwa ghal kollox misthoqq, u
dan sejjer jintlaga’;

Ghal dawn ir-ragunijiet il-Qorti geghda tiddeciedi billi, fil-
kontumacja tal-imharrkin:

Tilga’ l-ewwel talba attricl u tiddikjara li l-imharrkin
Robert u Stephen Ciantar ntrabtu li jersqu ghall-bejgh ta’
zewq (2) garages flivell ta’ kantina u li wiehed jidhol
ghalihom minn trejga privata fi Tri il-Kitarristi, Birzebbugia,
u dan skond il-patti u I-kundizzjonijiet miftehma
bejniethom u I-kumpannija attri¢i fatt ta’ konvenju tat-28
t'Awissu, 2000, kif imgedded;

Tilga’ t-tieni talba attrici u tikkundanna lill-imharrkin
sabiex jersqu ghall-kuntratt ta’ bejgh relattiv tal-imsemmija
zewq garages skond il-patti u I-kondizzjonijiet imfissra fl-
iImsemmi konvenju;

Ghall-finijiet tal-istess tieni talba, u konformement ma’ dak
miftiehem fl-istess att ta’ konvenju, geghda tordna Ii I-
imsemmi kuntratt jigi pubblikat min-Nutar Joseph Abela
nhar it-Tnejn, 16 ta’ Dicembru, 2002, fil-bini tal-Qrati
Superjuri, Triq ir-Repubblika, Valletta, f'nofsinhar, jew kull
data ohra |i tista’ tigi magbula minn din il-Qorti jekk
issirilha talba ghal dan il-ghan b’rikors minn xi wahda mill-
partijiet;

Ukoll ghall-finijiet tal-imsemmija talba, il-Qorti geghda
tahtar lill-Avukat Dottor Edward Saliba bhala kuratur
ghall-eventwali kontumaci fuq |-att tal-bejgh;

Tikkundanna lill-imharrkin Ihallsu I-ispejjez kollha tal-
kawza u kif ukoll id-drittijiet tal-Kuratur tal-kontumacdi; u

Tordna lill-kumpannija attri¢i sabiex, permezz ta’ Nota
fl-atti ta’ din il-kawza sa zmien hmistax-il jum (15) minn
meta jigi pubblikat il-kuntratt ta’ bejgh, taghti taghrif li d-
dispozizzjonijiet ta’ din is-sentenza jkunu gew imwettqga.

Moqgrija

ONOR. JOSEPH R. MICALLEF LL.D,,
14 ta’ Novembru, 2002

Charles Falzon,
Deputat Registratur,
14 ta’ Novembru, 2002

